
Zyra Qendrore për Evropën Lindore dhe Juglindore për Kontrollin e Armëve të Vogla 
dhe Armëve të Lehta (SEESAC) ka mandatin e Programit të Kombeve të Bashkuara 
për Zhvillim (PNUD) dhe të Paktit të Stabilitetit për Evropën Juglindore (SCSP) që t’u 
japë mbështetje të mëtejshme të gjithë aktorëve kombëtarë dhe ndërkombëtarë 
duke forcuar aftësinë kombëtare dhe rajonale për të mbajtur nën kontroll dhe për të 
zvogëluar përhapjen dhe shpërdorimin e armëve të vogla dhe armëve të lehta dhe për 
të kontribuar kështu në rritjen e stabilitetit, sigurisë dhe zhvillimit në Evropën Lindore 
dhe Juglindore.

Për informacion të mëtejshëm lidhuni me:

Head, SEESAC
Hadži Milentijeva 30

11000 Belgrade
Serbia 

Tel: (+381) (11) 344 6353
Fax:  (+381) (11) 344 6356

www.seesac.org 

Ky botim u përpilua nga SEESAC me mbështetjen e Forumit Parlamentar për Armët e Vogla dhe Armët e Lehta 
(Suedi). Falenderohen organizatat e mëposhtme që mundësuan përdorimin e disa prej materialeve të tyre: 
DCAF (Zvicër), Unioni Ndërparlamentar (Zvicër) dhe Saferworld (Britani e Madhe).  

Përparësi për sigurinë e Evropës

Një nga rreziqet më të mëdha që i kanoset sigurisë së njerëzve në mbarë botën 
është përhapja e vazhdueshme e armëve të kundraligjshme të vogla dhe të lehta. Ato 
ndezin konflikte, frenojnë proceset e paqes, minojnë zhvillimin social-ekonomik dhe 
pengojnë rindërtimin pas përfundimit të konflikteve.  

Në muajin dhjetor të vitit 2005 Këshilli Evropian miratoi Strategjinë për Armët e Vogla 
dhe Armët e Lehta dhe municionet e tyre. Ky qëndrim i ri politik i Evropës ka një 
rreze gjeografike globale dhe i jep një tjetër shtysë politikave ekzistuese të Bashkimit 
Evropian për armët e lehta. Komisioni Evropian është plotësisht i angazhuar 
për ta zbatuar këtë Strategji dhe ofron mbështetje teknike dhe financiare për ato 
vende, organizata dhe OJQ që janë të angazhuara në luftën kundër përhapjes dhe 
shpërdorimit të armëve të vogla dhe armëve të lehta. 

Ne besojmë se qëndrimet rajonale janë veçanërisht të rëndësishme dhe, kështu, e 
mbështesim nismën e përbashkët të PNUD-it dhe Paktit të Stabilitetit, SEESAC (Zyra 
Qendore për Evropën Lindore dhe Juglindore për Kontrollin e Armëve të Vogla dhe 
Armëve të Lehta). 

Vendet e Ballkanit Perëndimor kanë bërë përparime mbresëlënëse për eleminimin 
dhe vënien nën kontroll të armëve të vogla dhe armëve të lehta dhe është me rëndësi 
jetike që ato të vazhdojnë ta ruajnë hovin politik. Përputhja me politikat evropiane 
për armët e vogla do të jetë një parakusht për pranimin në të ardhmen në Bashkimin 
Evropian.  

Komisioni Evropian është i gatshëm që të punojë bashkë me parlamentet dhe 
parlamentarët nga i gjithë rajoni për t’u përballur bashkarisht me këto sfida dhe që 
armët e vogla të mos përdoren për qëllime të rrezikshme.

Benita Ferrero-Waldner
Komisionere për Marrëdhëniet me Jashtë 
dhe Politikën e Fqinjësisë Evropiane
Drejtoria e Përgjithshme për Marrëdhëniet 
me Jashtë Komisioni Evropian

Shkurtime
CoC		 Kodi i Etikës
DCAF	 Qendra për Demokratizimin dhe Kontrollin e Forcave të 

Armatosura
EAPC	 Këshilli për Partneritetin Euro-Atlantik (NATO)
EC		  Komisioni Evropian (KE) 
EU		  Bashkimi Evropian (BE)
FSC		 Forumi për Bashkëpunimin për Sigurinë (OSBE)
GGE		 Grupi i Ekspertëve Zyrtarë (UN)
IDP		  Person(a) të zhvendosur brendapërbrenda
MANPAD	 Sistem i lëvizshëm i mbrojtjes ajrore 
NGO	 Organizatë joqeveritare (OJQ)
OECD DAC	 Organizata për Bashkëpunim dhe Zhvillim Ekonomik, Komisioni 

i Asistencës për Zhvillim
OSCE	 Organizata për Siguri dhe Bashkëpunim në Evropë (OSBE)
PoA		 Program i Veprimit i Kombeve të Bashkuara për Armët e Vogla
PSC		 Kompani(të) Private të Sigurisë
SAA		 Marrëveshja e Stabilizim-Asociimit
SALW	 Armët e vogla dhe armët e lehta
SCSP	 Koordinatori i Veçantë i Paktit të Stabilitetit
SEE		 Evropa Juglindore 
SEESAC	 Zyra Qendrore për Evropën Lindore dhe Juglindore për Kontrollin 

e Armëve të Vogla dhe Armëve të Lehta 
SSR		 Reforma në sektorin e sigurisë
UN		  Kombet e Bashkuara
UNDP	 Programi i Kombeve të Bashkuara për Zhvillim

Manual për Parlamentarët për Armët e Vogla dhe 
Armët e Lehta

1	 Çfarë janë armët e vogla dhe armët e lehta?
Nuk ka ndonjë përcaktim për armët e vogla dhe armët e lehta (SALW), i cili të jetë i 
pranuar në shkallë ndërkombëtare. Kombet e Bashkuara kanë formuluar çka ato i 
referohen si “përcaktim”,� por në të vërtetë kjo është një listë jo e plotë e llojeve të 
armëve dhe për këtë arsye është e vështirë që të përdoret në një mjedis diplomatik 
dhe operativ. Sidoqoftë, është rënë përgjithësisht dakort se termi armë të vogla dhe 
armë të lehta u referohet armëve dhe municioneve të kalibrit 100mm e poshtë. Për 
këtë arsye kjo listë përfshin jo vetëm pushkët, pistoletat dhe mitralozët mësymës, 
por edhe mortajat, raketat e lëvizshme tokë-ajër, raketat supëmbajtëse kundërtank, 
eksplozivët dhe lëndët plasëse konvencionale. Në Evropën Juglindore përdoret 
përcaktimi i mëposhtëm: “të gjitha municionet konvencionale vdekjeprurëse që 
mund të mbahen nga një luftëtar i vetëm ose një automjet i lehtë, që gjithashtu 
nuk kërkon ndonjë aftësi të madhe për logjistikë dhe mirëmbajtje”.

2	 Çfarë ndikimi kanë në bashkësi dhe në shoqëri armët e 
vogla dhe armët e lehta?

Në botë ndoshta qarkullojnë të paktën 
pesëqind milion pushkë, pistoleta dhe 
armë të tjera të vogla dhe të lehta 
dhe këto armë gjithnjë e më shumë 
po luajnë një rol të rëndësishëm gjatë 
konflikteve dhe dhunës. Përgjithësisht 
armët e vogla dhe armët e lehta kanë 
një ndikim shumë të madh në shoqëri. 
Thuhet se ato përdoren për të vrarë 
afërsisht 300.000 njerëz në vit në 
konflikte të armatosura dhe 200.000 në 
vit në veprimtari kriminale.� Miliona të 
tjerë terrorizohen, plagosen, gjymtohen 
ose nxirren me forcë nga shtëpitë që 
të jetojnë si refugjatë ose si persona të 
zhvendosur brendapërbrenda.

Në Evropën Juglindore përhapja e 
pakontrolluar dhe mbajtja e armëve të 
vogla dhe të armëve të lehta vazhdon 
�  Shtojca A.
�  Kjo shifër është përdorur gjerësisht nga shumë burime, por gjithsesi mbetet për t’u vërtetuar nga pikëpamja 
statistikore. Për këtë arsye ajo duhet të përdoret me kujdes dhe duke bërë paralajmërimin e duhur.

Ndikimi i armëve të vogla dhe armëve 
të lehta

n	 Minojnë sundimin e ligjit.
n	 Mundësojnë krimin dhe paqëndrueshmërinë.
n	 Acarojnë tensionet brenda bashkësisë dhe 

rrisin pragun e dhunës. 
n	 Veprojnë si pengesë për zhvillimin. 
n	 Burimet që shpenzohen për sigurinë nuk janë 

të disponueshme për zhvillim.
n	 Zhvleftësojnë besimin dhe masat për krijimin 

e sigurisë.
n	 Kontribuojnë për shkelje dhe shpërdorime të 

të drejtave të njeriut. 
n	 Shkurajojnë investimet dhe turizmin.
n	 Inkurajojnë zgjidhjen e dhunshme dhe jo 

zgjidhjen paqësore të çështjeve.
n	 Kontribuojnë për një “kulturë armësh”.
n	 Rrisin rrezikun për terrorizëm.
n	 Minojnë tregtinë e ligjshme të armëve.
n	 Përbëjnë një rrezik fizik për bashkësitë për 

shkak të municioneve të paqëndrueshme.

